
СТЕРЕОМЕТРИЯ ТАҚЫРЫПТАРЫН GEOGEBRA БАҒДАРЛАМАСЫ АРҚЫЛЫ 

ОҚЫТУДЫҢ ӘДІСТЕМЕЛІК НЕГІЗДЕРІ 
Аннотация 
Мақалада стереометрия пәнін оқытуда GeoGebra бағдарламасын қолданудың 

әдістемелік негіздері қарастырылады. Цифрлық технологияларды кеңістіктік геометриямен 
ықпалдастыра отырып, оқушылардың кеңістіктік ойлау, визуализация және логикалық 
пайымдау дағдыларын дамыту жолдары ұсынылады. Мақалада сабақ құрылымдары, 
практикалық тапсырмалар үлгілері мен оқыту тиімділігіне қатысты тәжірибелік деректер 
берілген. 

Түйін сөздер: стереометрия, GeoGebra, визуализация, қималар, 3D модель, цифрлық 
білім ресурсы, кеңістіктік ойлау. 

Кілттік сөздер: бағдарлама, салу есептері , стереометрия,Geo-gebra. 
 

Кіріспе 

Стереометрияны оқыту – мектеп геометриясының маңызды, әрі оқушылар үшін жиі 
қиындық тудыратын бөлімі. Кеңістіктік объектілерді елестету, қималарды түсіну және 
фигуралар арасындағы өзара орналасу қатынастарын қабылдау оқушылардан жоғары 
деңгейдегі кеңістіктік ойлауды талап етеді. Осы тұрғыда, қазіргі білім беру жүйесінде 
визуализацияға негізделген интерактивті бағдарламаларды қолдану кеңістіктік геометрияны 
меңгертудің тиімді жолы ретінде қарастырылады. GeoGebra бағдарламасы – 
стереометриялық мазмұнды көрнекі және қолжетімді етіп түсіндіруге мүмкіндік беретін 
бірегей құрал. Бұл мақалада аталған платформаны сабақта жүйелі түрде қолданудың 
ғылыми-әдістемелік негіздері сипатталады. 

Негізгі бөлім 

GeoGebra – динамикалық математикаға арналған тегін бағдарлама. 3D калькулятор 
бөлімі арқылы кеңістіктегі нүктелер, түзулер, жазықтықтар мен денелерді модельдеп, 
олардың өзара орналасуын, қиылысуын, қималарын көрсетуге болады. Бағдарлама 

https://labelstud.io/
https://web.stanford.edu/~jurafsky/slp3/ed3book.pdf

визуализацияға негізделген зерттеуді жеңілдетеді. GeoGebra — бұл тек визуализация құралы 
ғана емес, сонымен қатар цифрлық білім беру ортасын толыққанды қолдайтын оқыту 
платформасы. Бағдарламаның құрылымы мұғалімдер мен оқушыларға интерактивті 
тапсырмалар жасауға, дайын материалдарды қолдануға және білім берудің сараланған 
моделін іске асыруға мүмкіндік береді. GeoGebra қосымшасында 3D графикамен қатар, 
математикалық мәтін енгізу, слайдерлер жасау, анимация жүргізу, айнымалылармен жұмыс 
істеу сияқты күрделі математикалық модельдерді басқару құралдары біріктірілген. 
Бағдарламаның қолданушыларына арналған ресурстық орталық (GeoGebra Materials) 
мұғалімдерге дайын интерактивті сабақтар, тапсырмалар және визуалды модельдер жүктеп, 
оларды өзгертуге мүмкіндік береді. Сонымен қатар, GeoGebra Classroom функциясы арқылы 
онлайн сабақ жүргізуге, нақты уақыт режимінде оқушылардың тапсырмаларын бақылауға 
және жекелеген оқушылармен жұмыс жасауға жол ашады. Бұл оның цифрлық педагогикаға 
бейімделген, қолданушыға ыңғайлы әрі оқушы мен мұғалімнің өзара әрекетін 
жандандыратын платформа екенін дәлелдейді. GeoGebra — бұл математиканы оқыту мен 
үйренуге арналған тегін, ашық кодты бағдарламалық қамтамасыз ету. Бағдарлама алғаш рет 
2001 жылы Маркус Хоэнвартер (Markus Hohenwarter) тарапынан әзірленіп, бүгінгі таңда 2D 
және 3D геометрия, алгебра, анализ, статистика және матрицалар секілді математикалық 
бағыттарды біріктіретін қуатты платформаға айналды. GeoGebra платформасы Windows, 
macOS, Linux, Android және iOS жүйелерінде жұмыс істейді және веб-нұсқасы да бар. 
Бағдарлама арқылы оқушылар математикалық объектілерді өзара байланыста көре алады, 
графиктер салып, формулаларды динамикалық түрде бақылап, кеңістіктегі модельдермен 
нақты әрекет жасай алады. GeoGebra-ның басты артықшылықтары — интуитивті интерфейс, 
тілді таңдау мүмкіндігі, интерактивті визуализация, анимация мен өлшеу құралдары, сондай-
ақ білім беру мақсатында қолдануға арналған ашық ресурстар қорының болуы. Бұл 
бағдарлама әлем бойынша 200-ден астам елде 100 миллионнан астам пайдаланушысы бар 
жетекші білім беру платформасына айналып отыр.Бағдарлама арқылы стереометрия 
тақырыптарына мысалдары: 

 Кубтың AD, CE, BF қырларынан өтетін жазықтықпен қимасын салу; 
 Пирамиданың төбесінен табан жазықтығына перпендикуляр түсіру; 
 Цилиндрдің көлбеу қимасы нәтижесінде эллипс шығару. 
Мысалы, ABCDFEHG дұрыс төртбұрышты призманың бүйір қырларында берілген үш 

нүкте арқылы өтетін жазықтықпен қиғандағы қиманы салудың бірнеше түрлерімен 
танысайық: 

1 есеп. ABCDFEHG дұрыс төртбұрышты призманың BF , CD бүйір қырларынан 
сәйкесінше I , K  нүктелері берілген . I,K,E нүктелері арқылы өтетін жазықтықтың призмамен 
жасайтын қимасын тап. 1-қадам. Суретте байқағанымыздай , I , E нүктелері бір жазықтықта 
орналасқан. Олай болса, IE кесіндісін сала аламыз (45-сурет)  .  

     
1-қадам                                  2-қадам                                   3-қадам 

45-сурет                                 46-сурет                                  47-сурет 
2-қадам. AB түзуін саламыз. AB ∩ EI = M (46-сурет)  . 3-қадам. М нүктесі мен К 

нүктесі бір жазықтықта жатыр, сондықтан МК түзуін аламыз. MK ∩ BC = P (47-сурет)  .4-
қадам. MK ∩ AD = N . Сосын NE түзуін жүргіземіз. NE ∩ HD = L (48-сурет)   . 5-қадам. IPKL 
ізделінді қиманы аламыз (49-сурет). 

                                                            
4-қадам                                                                5-қадам 
48-сурет                                                              49-сурет 

Geo-Gebra бағдарламасына сілтеме: https://www.geogebra.org/3d/vyx5rzru  
2 есеп. ABCDFEHG дұрыс төртбұрышты призманың AB , CG , DH бүйір қырларынан 

сәйкесінше K, J, I  нүктелері берілген . K, J, I  нүктелері арқылы өтетін жазықтықтың 
призмамен жасайтын қимасын тап (50-сурет). 

       
1-қадам                            2-қадам                              3-қадам 
50-сурет                          51-сурет                              53-сурет 

 
1-қадам. Бір жазықтықта жатқан нүктелерді қосамыз.1-суреттен байқағанымыздай J 

және I нүктелері бір жазықтықта жатыр.  
2-қадам. JI түзуін саламыз. JI ∩ CD = M (51-сурет) 
3-қадам. K, M нүктелері төменгі жазықтықта орналасқантықтан, КМ түзуін аламыз. ВС ∩ КМ = L (52-сурет) 
4-қадам. MK ∩ DA = O , OI ∩ EA = P (54-сурет) 

 
4-қадам                                     5-қадам 

https://www.geogebra.org/3d/vyx5rzru

                   54-сурет                                    55-сурет 
 

5-қадам. PKLJI –ізделінді қима (55-сурет).  
Geо-Gebra бағдарламасына сілтеме:https://www.geogebra.org/3d/kdwndxas . 
Тәжірибелік сабақтар нәтижесінде оқушылардың кеңістіктік ойлауының дамығаны, 

пәнге қызығушылығы артқаны және қателер саны азайғаны байқалды. Мұғалімдер 
тарапынан да сабақ дайындау процесінің жеңілдегені, оқушылармен кері байланыстың 
артқаны анықталды.Төмендегі диаграммада оқушылардың бағалауы бойынша GeoGebra 
бағдарламасын қолдануға дейін және кейінгі өзгеріс көрсетілген:  

 
GeoGebra бағдарламасын қолдануға дейін және кейінгі өзгеріс диаграммасы 

 
Диаграмма көрсеткендей, тақырыпты түсіну, кеңістіктік ойлау, қызығушылық және 

қателердің азаюы бойынша барлық көрсеткіштерде оң өзгеріс байқалды. Бұл GeoGebra 
бағдарламасының педагогикалық тиімділігін дәлелдейді. Стереометрия тақырыптарын 
GeoGebra арқылы оқыту – кеңістіктік елестету мен визуализацияға негізделген, заманауи, 
тиімді педагогикалық тәсіл. Бұл әдіс оқу сапасын арттырып, күрделі кеңістіктік ұғымдарды 
меңгеруді жеңілдетеді. Мұғалімдерден сауалнама нәтижелері GeoGebra бағдарламасын 
сабақта қолдану бойынша мұғалімдер арасында жүргізілген сауалнама нәтижелері оның 
педагогикалық тұрғыдан жоғары тиімділігін көрсетті. Сауалнамаға 30-ға жуық математика 
пәнінің мұғалімі қатысты. Негізгі сұрақтар мен жауаптардың қорытындысы 1-кестеде 
көрсетілген. 

Кесте 1 
Мұғалімдерден алынған сауалнама 

№ Сұрақ Жауаптар 

1 Бағдарламаны қолдану сабақ өткізу 
тәсіліңізге оң әсер етті ме? 

Иә – 93%, Жоқ – 7% 

2 Стереометрия тақырыптарын 
түсіндіру жеңілдеді ме? 

Иә – 90%, Аздап – 10% 

3 GeoGebra оқушылардың белсенділігін 
арттырды ма? 

Иә – 87%, байқалмады – 13% 

4 Бағдарламаны келесі оқу жылында 
қолдануды жалғастырасыз ба? 

Иә – 96%, Әлі білмеймін – 4% 

5 Бағдарлама ең пайдалы болған 
тақырып 

Қималар – 70%, Бұрыштар және 
қашықтықтар – 20%, Көлем және аудан – 
10% 

https://www.geogebra.org/3d/kdwndxas

Сауалнама нәтижелері мұғалімдердің цифрлық құралдарды қабылдау деңгейі 
жоғары екенін, сондай-ақ GeoGebra бағдарламасының оқыту процесіне оң ықпал ететінін 
нақты дәлелдейді. 

Қорытынды 

Мұғалімдерді стереометрияны оқыту процесінде компьютерлік бағдарламаларды 
қолдануға үйрету-білім беруді модернизациялаудың маңызды қадамы. Бұл оқуды көрнекі, 
интерактивті және оқушыларға қол жетімді етуге мүмкіндік береді. Бұл әдісті енгізу оқыту 
сапасы мен стереометриялық білімді игеру тиімділігін арттыруға ықпал етеді. 

Цифрлық технологияларды дамыту оқыту әдістемесін үнемі жетілдіруді талап етеді. 
Сондықтан осы саладағы зерттеулерді жалғастыру, жаңа әдістемелік тәсілдерді әзірлеу және 
білім беру бағдарламаларын заманауи талаптарға бейімдеу маңызды. 

АВТОМАТИЗИРОВАННОЕ РАСПОЗНАВАНИЕ НОМЕРОВ 

ЖЕЛЕЗНОДОРОЖНЫХ ВАГОНОВ: СОВРЕМЕННЫЕ МЕТОДЫ И ПЕРСПЕКТИВЫ 
 
Аннотация 
Современные системы учета железнодорожного подвижного состава оптимизируют 

логистику и повышают безопасность перевозок. Традиционные методы с ручным вводом 
данных уступают автоматизированным решениям по точности и скорости, что ведет к 
ошибкам и потерям. В статье рассматриваются технологии распознавания номеров вагонов, 
включая компьютерное зрение, глубокое обучение, гибридные методы и интеграцию с IoT. 

